На основи члена 11. Правилох Фонду за унапредзованє вокалней уметносци младих "Меланиї Буґаринович и дзивки Миряни Калинович-Калин" у Новим Садзе, Управни одбор Фонду за унапредзованє вокалней уметносци младих "Меланиї Буґаринович и дзивки Миряни Калинович-Калин", на IV схадзки 17. септембра 2009. року, розписує

К О Н К У Р С

ЗА ДОДЗЕЛЬОВАНЄ СТИПЕНДИЙОХ СОЛО ШПИВАЧОМ И ПИЯНИСТОМ-КОРЕПЕТИТОРОМ ЗА ШКОЛСКИ 2009/2010. РОК

Розписує ше Конкурс за додзельованє стипендийох соло шпивачом и пиянистом- корепетитором за школски 2009/2010. рок (у дальшим тексту: Конкурс).

Право на учасц на Конкурсу маю школяре Музичней школи, стреднєшколского возросту и студенти Академиї уметносци у Новим Садзе, Музичного оддїлу вокалного напряму  и напряму пияниста-корепетитор.

Под условиями єднакого сполньованя основних критерийох, предносц маю кандидати подлєйшого материялного стану.


У случаю єднаких условийох, предносц на Конкурсу маю кандидати зоз Билей Церкви, места народзеня Меланиї Буґаринович.

У школским 2009/2010. року предвидзене додзелїц дзевец стипендиї у суми од 15.000,00 динари мешачно.


Преверйованє музичного таланту и уметнїцкого знаня учашнїкох на Конкурсу запровадзує Фахова комисия за запровадзованє конкурсного поступку додзельованя стипендийох зоз Фонду за унапредзованє вокалней уметносци младих "Меланиї Буґаринович и дзивки Миряни Калинович-Калин" у Новим Садзе, у школским 2009/2010. року, прейґ явней авдициї котра ше отрима 21. октобра 2009. року на 12,00 годзин, у будинку Академиї уметносци у Новим Садзе, Дюри Якшича число 7 (Мултимедиялни центер-прижемє).

Кандидати буду наступац на авдициї по азбуковим шоре. 

Одлуку о додзельованю стипендийох приноши Управни одбор Фонду, на предкладанє Фаховей комисиї. 


Заинтересовани кандидати можу поднєсц прияви на формулару котри ше пребера у Городскей управи за културу, Жарка Зренянина число 2, III поверх, канцелария число 71. Прияви на Конкурс ше подноши од 18. септембра по 18. октобер 2009. року.

Зоз прияву кандидати подноша вибрану програму, потвердзенє же кандидат школяр Музичней школи у Новим Садзе або порядни студент Академиї уметносци у Новим Садзе, доказ о концертней активносци, зоз солисту, соло шпивачами-за пиянистох-
корепетиторох и вивод зоз матичней евиденциї Фонду пензийно-инвалидного осиґураня-Нови Сад (Житна площа число1, шалтер сала-шалтер число 2 од 8,00 по 13,00 годзин кажди роботни дзень). 

Програма за школярох Музичней школи у Новим Садзе


- єдна композиция старого майстра

- єдна композиция по шлєбодним виборе


Програма за студентох Академиї уметносци у Новим Садзе


- єдна композиция старого майстра


- єдна соло писня по виборе и


- єдна оперна ария по виборе


Програма за пиянистох-корепетиторох


- два клавирни провадзеня за дїла котри писани за глас и клавир.


Авдиция ше состої од виводзeня приявених композицийох зоз солисту.

Прияви зоз потребну документацию ше подноши у Городскей управи за културу, Жарка Зренянина число 2, III поверх, канцелария число 71. 


Зоз учаснїком Конкурсу котрому ше додзелює стипендия, заключує ше Контракт о додзельованю стипендиї.


Конкурс будзе обявени 18. септембра 2009. року, на оглашкових таблїчкох Музичней школи "Исидор Баїч" у Новим Садзе и Академиї уметносци у Новим Садзе, и на сайту Городу Нового Саду www.gradnovisad.org.rs.

